
Inuussutissiorfiit il.il. ilaanni tunillannartuiaatit akuersissutaasarnerat pillugu 

Kalaallit Nunaannut nalunaarut 

 

    Inuussutissat il.il. pillugit inatsisip Kalaallit Nunaanni atuutilersinneqarnera pillugu 

peqqussummi § 28, § 53, imm. 3 aamma § 69, imm. 3 naapertorlugu aalajangersarneqarpoq: 

Atuuffia nassuiaatillu 

   § 1. Nalunaarut atuuppoq tunillannartuiaatinut inini, pequtini atortunilu atorneqartartunut 

inuussutissanut attuumassutilinnut. 

   Imm. 2. Nalunaarut aamma atuuppoq uunaavissuit aalaliortut manngertorninikillissaataannut 

aamma atuuppoq.  

   Imm. 3. Nalunaarut atuutissanngilaq suliffeqarfinnut Kalaallit Nunaanni niuerfinnut kisimi 

inuussutissanik tunisassiortunut suliffeqarfinnulluunniit inuussutissanik uumasuneersuunngitsunik 

tunisassiortunut. 

Akuersissuteqartarneq 

   § 2. Inuussutissanik Aqutsisoqarfik tuniniaalinnginnermi tunillannartuiaatinut makkununnga 

atorneqartussanik akuersissuteqaqqaartassaaq: 

1) Suliffeqarfinni inuussutissiortuni, aamma 

2) Aalisariutini nalunaquttap akunneri 24-it sinnerlugit aalisakkanik inuit nerisassaannik 

useqartartuni. 

   § 3. Tunillannartuiaatit § 2-mi taaneqartut toqunartulerisunit nalilerneqarsimassapput. 

   Imm. 2. Tunillannartuiaatit sunniutaat teknikkikkut uppernarsaasigaassapput. Sunniutaat 

misilerarneqarsimassaaq europamiut tamakkununnga ataatsimut periaasii malillugit. 

Tunillannartuiaatit teknikkikkut sunniutissat naammassisinnaavaat bakterianik toqoraasinnaagunik, 

oqunnik toqoraasinnaagunik imaluunniit bakteriaajaataallutillu oquiaataasinnaagunik. 

Qinnuteqaat 

   § 4. Tunisassiat § 2-mi taaneqartut akuersissutigitinnissaannut qinnuteqaat uunga 

tunniunneqassaaq: Fødevarestyrelsen, Stationsparken 31, 2600 Glostrup. Qinnuteqaat 

immersuiffissaq inuussutissanik aqutsisoqarfiup nittartagaani pissarsiarineqarsinnaavoq: 

www.foedevarestyrelsen.dk. 

Aalaliorfinnut manngertorniiaatit 

http://www.foedevarestyrelsen.dk/


   § 5. Uunaavissuarnut aalaliortunik, aalaliorfinnik manngertorninikillisaatit inuussutissanut 

attuumassuteqartuartunut atorneqartartut taamaallaat sananeqartassapput Inuussutissanut 

Aqutsisoqarfimmit tassanngalu killilersuutinik aalajangersakkanik aamma/imaluunniit nassuiaatinit 

akuerisaasunik akulinnit. 

   Imm. 2. Uunaavissuarnut aalaliorfinnut manngertorninikillisaatit akui akuerisat allattorsimaffiat 

Inuussutissanut Aqutsisoqarfiup nittartagaani pissarsiarineqarsinnaapput: 

www.foedevarestyrelsen.dk 

   Imm. 3. Akuutissat akuerisat allattorsimaffianni akussat nutaat ilanngunneqarnissaanik 

qinnuteqaat, tak. imm. 1, uunga tunniunneqassaaq: Fødevarestyrelsen, Stationsparken 31, 2600 

Glostrup. Qinnuteqaat immersuiffissaq inuussutissanut aqutsisoqarfiup nittartagaani 

pissarsiarineqarsinnaavoq: www.foedevarestyrelsen.dk 

   Imm. 4. Uunaavissuarnut aalaliorfinnut manngertorninikillisaatit malittarisassat siusinnerusukkut 

atuuttut naapertorlugit Inuussutissanut Aqutsisoqarfimmit akuerisat suli malinneqassapput. 

Nalunaaqutsersuineq 

    § 6. Akuutissat Inuussutissanut Aqutsisoqarfimmit akuerisaasut, tak. § 4, imatut 

oqaasertaligaassapput: 

1) “Desinfektionsmiddel godkendt af Fødevarestyrelsen under journalnummer (journalnummer 

allanneqassaaq).” 

2) “Produkt virker (baktericidt, fungecidt imaluunniit baktericidt og fungecidt 

allanneqassaaq).” 

   Imm. 2. Akuutissat Inuussutissanut Aqutsisoqarfimmit akuerisat aamma makkuninnga 

nalunaaqutsigaassapput: 

1) Tuniniaasup aqqa najugaalu. 

2) Atornissaanut ilitsersuut aamma atuuffissaanik paasissutissat atornissaatalu annerpaaffissaa. 

Tunillannartuiaatit atornissaata annikinnerpaaffissaa aamma paasissutissiissutigineqassaaaq. 

3) Oqaaseqatigiit “Må ikke opbevares sammen med fødevarer”, aamma “Må kun opbevares i 

originalemballage”. 

4) Tunillannartuiaareernermi inuussutissanut attuussimasat imermik salinneqarnissaat 

paasissutissiissutigineqassaaq. 

5) Akuutissaq eqqiaataallunilu tunillannartuiaataappat imermik saleereernikkut immikkut 

tunillannartuiaasoqassasoq paasissutissiissutigineqassaaq. 

   Imm. 3. Inuussutissanut Aqutsisoqarfik akuersinermi akuutissap nalunaaqutsernissaa pillugu 

allamik piumasaqaatissiorsinnaavoq. 

   Imm. 4. Inuussutissanut Aqutsisoqarfik imm. 2, nr. 4-mi piumasaqaammit ilaannikkut immikkut 

ittumik akuersissuteqartarsinnaavoq. Immikkut ittumik akuersisoqartillugu tamanna 

allagartaliuullugu taaneqassaaq. 

http://www.foedevarestyrelsen.dk/
http://www.foedevarestyrelsen.dk/


Utertitsineq 

   § 7. Peqqissuunissaq eqqarsaatigalugu akuutissaq nalunaarummi pineqartoq Inuussutissanut 

Aqutsisoqarfiup sukkulluunniit utertissinnaavaa imaluunniit akuersissutaanera 

allanngortissinnaavaa. 

   Imm. 2. Tunisassiat uummassusiliiaatitallit (allanngortinneqarneratut) tuniniarneqartarnerat 

pillugu Europa-Parlamentip aamma Rådip maleruagassarititaanut 98/8/EF 16. februar 1998-

imeersumut ilaliussaq 1-imut imaluunniit ilaliussaq IA-mut ilanngunneqarsimanngitsumik 

qinngualanertaqarpat tamatumunnga akuersissut Inuussutissanut Aqutsisoqarfiup aammattaaq 

utertissinnaavaa. 

Ikaarsaariarnermi aalajangersakkat 

   § 8. Tunisassiat nalunaarummit pineqartut aamma nalunaarutip atuutilersinnerani 

nioqqutaalereersimasut 1. september 2014 tikillugu akuersissutertaqanngitsumik 

tuniniarneqarsinnaapput. 

Pineqaatissiinerit 

   § 9. Inatsit alla malillugu sakkortunerusumik pineqaatissiisoqartillugu §§ 2-3 aamma § 6, imm. 1 

aamma 2-mik unioqqutitsisoq akiliisussanngortinneqarsinnaavoq. 

   Imm. 2. Ingerlatseqatigiiffiit il.il. (inatsisitigut ingerlatsisut) imm. 1 malillugu 

akiliisussanngortinneqarsinnaapput.  

Atuutilerfia il.il. 

   § 10. Nalunaarut atuutilerpoq 15. oktober 2013. 

 

Inuussutissanik Aqutsisoqarfik, ulloq 26. september 2013 

A.S. 

HANNE LARSEN 

/ Mai-Britt Lyngholm Hansen 

 


